
Մարաշէն՝ Եփրատի վրայ կառուցուած
կայանները երթալու համար հռոմայեցիւ
ները շինած են ճամբաներ, որոնց հետքե-
րուն գրեթէ ամէն քայլափոխիդ կը հան-

դիպիս: Հռոմայեցիները նախամեծար հաւ
մարած են իրենց զինուորական ճամբա-
ները շինել. ցածլիկ բլուրներու վրայ, առի զգուշութիւն թշնամի յարձակումներու
եւ կամ դիտարանի պաշտօն տալով աւ
նոնց: Մենք այդ ճամբաներուն կը հան-
դիպինք Մարաշէն արեւելք ութը քիլոմեդր
հեռաւորութեան՝ Օտուն Սալա կոչուած
տեղը, անտառախիտ բլրակներու վրայ, որհարիւր յիսուն մեդր երկարութեամբ> ու
վեցէն հինգ մեդր լայնքով խոշոր քարերով
սալայատակուած հռոմէական ամէնէն գեւ

ղեցիկ ու ամէնէն անաղարտ մնացած ճամ-
բայ մըն է:

Այս ճամբան կերկարի դէպի <<Ծովք>> -
Ներսէս Շնորհալիի ծննդավայրը, միշտ
հետեւելով բլուրներու գագաթներու վրա-յէն. եւ ապա փոքր վայրէջքով մը կը մօ-
տենայ <<Ծովք>>ի լիճերուն: Ճիշտ այդ կէ-տին վրայ կայ կրկին բարձր կամարովչինուած կամուրջ մը եւ մօտը քրտականգիւղ մը Քէրմուչ անունով, որ անկասկածհռոմէական շինուածք մըն է, կամուրջը եւգիւղը՝ հայկական անունով ծանօթ:

Իկոնիոյ Մեսուտ սուլթանը, 1149 թ.,Կոկիսոնէն հռոմէական ճամբաներէն անց=նելով կարշաւէ <<Եփրատացւոց
դէպի Թիլ Պէշար (Թիլն Ասետեաց)

երկիրը
. կըգրաւէ Մարաշը եւ կը շարունակէ ճամ_բան: Ծովքի պահլաւունիները, կաթողիւկոսն ու իր եղբայրը կիմանան այս աղէ-տը, որու մասին Շնորհալին կը գրէ...

Մասուտ սուլտանն Յիկոնացւոց
Եկեալ յաշխարհ գերմանացւոց
Առեալ զաւանս քաղաքայնոց
Մինչ ի կողմանս Եփրատացւոց
Իսկ հայրապետ հանուր հայոց

փախուստի կը դիմէ ու կ՝ապաստանի Թու
րոս իշխանի մօտ, Այլասեռքար դղեակին
մէջ:

Մեք ի դղեկէն որ Ծով կոչի
Որ սեփական մեր էր տեղի...
Անցեալք ի յայնկոյս Տօրոսի.

քանի որ հռոմէական ճամբան Ծովքի մօ-
տէն կանցնէր եւ ուրեմն իրենց համար
վտանգաւոր պիտի ըլլար Մասուտի անցքի
պահուն:

Ծովքի մօտ հռոմէական ճամբան կերկ-
ճղի, մին դէպի հարաւ՝ Թիլ պաշար, Զօկ-
մա, Պէրէճիք, իսկ միւսը՝ կը շարունակ-
ուի ուղիղ գծով Սամսատ կամ Սամոսատ:

Սամսատ անցնող ճամբուն վրայ, Քե-
սունի մօտ Կէօքսու (Նէհը Աղրագ) գետա-
կին վրայ շինուած է շատ մեծ, կամարա-
-կապ բարձր աչքերով կամուրջ մը՝ Ալ-
թուն քէօփրիւ: Պատմութենէ ծանօթ է որ
այս կամուրջին մօտերը Է. դարուն (Ք.
Ա.) տեղի ունեցաւ Ուրարտացիներու եւ
Ասորեստանցիներու միջեւ մեծ պատերազ-
մը, ուր Ուրարտացիները յաղթուած քաշ-
ուեցան դէպի հիւսիս, Հայաստան:

#

Մենք չատ սեղմ կերպով մը ծանօթա=
ցուցինք Եփրատի արեւելեան ափին վրայ
գտնուող հռոմէական կայանները եւ տը-
ւինք հակիրճ պատմականը այդ վայրե-
րուն:

Իրականին մէջ Եփրատի վերի աւազանը
ունի հայ պատմութեան մէջ մեծ ու կա=
րեւոր դիրք մը: Նոյնը կրնանք ըսել նաեւ
Եփրատի Սիւրիական մասին համար՝ ուր
Ուրարտական, Արշակունեան եւ Կիլիկեան
շրջանին՝ հայերը ունեցած են պատմական
դրուագներ, որոնք ըստ արժանւոյն չեն
ներկայացուած մինչեւ հիմա:

Տոքթ. в. ՏԷՐ ՂԱԶԱՐԵԱՆ

Սուլթան Մուրատ Դ. 30 Մարտ 1635ին
լինուորական պատրաստութիւններն ա=
ւարտելէ ետք, 24 տարեկան հասակին,
Իւսկիւտարէն ճամբայ ելաւ ահեղ բանա-
կով մը Պարսկաստանի դէմ: Անցնելով Էս-
կիշեհիր, Գոնիա, Կեսարիա քաղաքներէն,
բանակը Մայիս 22ին հասաւ Սեբաստիա,
ուր մնաց 16 օր1.

Բանակին յառաջխաղացումը մինչեւ
Սեբաստիա տեղի ունեցած էր շատ դժըն-
դակ պայմաններու մէջ, հեղեղանման
անձրեւներու, ձիւնի եւ բուռն փոթորիկ-
ներու պատճառաւ: Սեբաստիայէն առաջ,
Ափարթը Էօզիւի հանգրուանը ամբողջու
վին ծածկուած էր ցեխով: Մինչեւ Սեբաս-
տիա, բանակը 40-50 անգամ անցած էր

կամուրջներէ եւ ճախճախուտներէ: Ան-
թիւ ու անհամար բեռնատար անասուններ
ցեխերուն մէջ խրելով մեռած էին : Ալիսի
կամուրջը անցնելու ատեն զինուորները եւ
անասունները զիրար հրմշտկելով գետը

ինկած էին եւ խեղդուած: Սեբաստիա ժա-
ման ումէն ետք, ամբողջ 8 օր բուռն հու
վերն ու տեղատարափները անպակաս եւ
լած էին: Օր մը կայծ ակներն ու որոտում-
ները տեւած էին անընդհատ 4-5 ժամ: Հու

1. Յովհաննէս Սեբաստացի եւ Սահակ Երէց (Աւե-
տարան, Երուսաղէմ, թ. 3349) ճիշտ նշանակած
են ժամանման օրը, բայց Սեբաստիա կայքը
հաշուած են 17 օր, յայտնօրէն մեկնումի օրն
ալ միասին հաշուելով:

2. Սուլթանին պաշտօնատարներէն մէկը, որ բա-
նակին ընկերացած է, օրը օրին արձանագր,

2. - ԲԱԶՄԱՎԷՊ

ղը այնքան կակղացած էր որ կարելի չէր
եղած վրան կանգնել: Գիշերներն ալ օդը
չէր մեղմացած: 11րդ օրը բուռն հովին
հետ կարկուտ տեղացած եւ աննկարագրելի
որոտում մը ծագած էր2:

Սուլթանը ճամբուն վրայ ամէն տեղ
ծայրայեղ խստութեամբ պատժած էր աւ
մէն անոնք որ ժողովուրդը հարստահարած
կամ նախապէս հարստահարած ըլլալէ ետք
պետական պաշտօններու կոչուած էին:
Անգթօրէն գլխատել եւ մորթազերծ ընել
տուած էր թէ՛ փաշաներ եւ թէ գատըներ:

Նիկոմիդիոյ եւ Նիկիոյ ( Իզնիք ) միջեւ
Գազըգլը տերպենտի մէջ գլխատել տուած
էր Կալաթալը չելեպի անուն վեթերան
ենիչերի մը, որ իր հրամանին հակառակ,
Պոլիս ձգած էր անկար ենիչերի մը, Սիտի
Կաղիի մէջ՝ Գարաերլանօղլու նախկին աւ
պըստամբ մը եւ անոր զաւակները, Պար-
տագլըի մէջ՝ Մանիսայի սանճագ պէյի
Թութիճի Հասան փաշան, որ Գարամաւ
նիայի նախկին պէյլերպէյին էր, Իսհագ--
լրի մէջ՝ Գարաւաղաճի զատը Արապօղլու
Մուստաֆան եւ անոր -բանտակիցները՝
Գոնիայի մէջ՝ ուր ձիերուն ոտնակոխ ընել
տուած էր անոնց դիակները, Պէյշեհիրի

է բանակին հանգրուանները եւ արշաւանքի ըն--

թացքին պատահած կարեւոր դէպքերը: Օրա-
գրութիւնը հրատարակած է Տոքթ. Ա. Սիւհեյլ
Իւնվեր <<Տէօրտիւնճիւ սուլթան Մուրատըն Րե-
վան Սեֆերի քրոնոլոժիսի>> վերնագրով (Պելլե-

547-576) - Այս տեղեկութիւնները
ԳՐԱԴԱամփոփուն սոյն օրագրութենէն:Библине

մէջ՝ Խոճա Արսլան աղան իբրեւ մեղսակից
սուլթան Օսմանի սպանութեան, Պորի մօտ
Նագարաղէն Զաիրիի մէջ՝ Ճեվհերզատէ
չավուշը՝ ծխած* ըլլալուն համար, Կեսա-
րիոյ մէջ՝ Կէօքտերելիզատէ գատըն, Գու
նիայի մէջ՝ Շեհլա Մեհմետ անուն գաւտըն, Պէյշեհիրի սանճագ պէյի Քեսքինլի
Ալի փաշան իր անգթութեան եւ հարստա-
հարութեանց համար, եւ մորթազերծ ընել
տուած էր պոսթանճի մը, որ սուլթանին
ստորագրութիւնը կեղծելով կեղեքած էր
սանճագ պէյիները3: Մեծ կամ փոքր ամէն
մարդ սարսափահար էր, որովհետեւ սուլթանին անհաճոյ խօսք մը կամ արարք մը,

նոյնիսկ զրպարտութիւն մը, անմիջապէսկը պատժուէր մահուամբ:
Սուլթանին անողոք եւ անագորոյն դա-

տաւորի համբաւը անկարելի է որ Սեբաս-
տիա հասած չըլլար իր ժամանումէն իսկ
առաջ: Սեբաստիա ժամանումին յաջորդող10 օրուան ընթացքին մթնոլորտական աւ
ղէտները, ինչպէս նաեւ երեք շաբաթէ իվեր բանակին կրած այդ անհանդուր-
ժելի դժուարութիւններն ու տառապանքը,
որոնցմէ զերծ չէր մնացած նաեւ նոյն ինքն
սուլթանը, իրաւամբ կրնային ամէնուն

խորհիլ տալ թէ այդ միջոցին սուլթանը
բարեացակամ տրամադրութիւններով չէրկրնար տոգորուած ըլլալ եւ, հետեւաբար,
խոհեմութիւնը կը պահանջէր զգուշանալորեւէ արարքէ, որ կրնար անոր բարկու=թիւնը գրգռել կամ անոր տհաճութիւնպատճառել նոյնիսկ անտեղիօրէն:Եւ սակայն, հակառակ այս
աննպաստ պայմաններուն, Սեբաստացի

բոլորովին

Ներսէս վարդապետ, որ յետոյ բարձրացաւՍիսի կաթողիկոսական աթոռը, քաջասըր-տութեամբ մը որ զարմանք կը պատճառէ
այսօր եւ յանդգնութիւն կրնայ համար-ուիլ, խորհրդակցութեան կը հրաւիրէ Ս.
Նշանի Անդրէաս, Ս. Հրեշտակապետի Նի-կողայոս, Ս. Անապատի Յովհաննէս, Ս.Գրիգորի Մկրտիչ եւ Խնդրակատար Ս.Աստուածածնի Յովհաննէս եպիսկոպոս-

3. Նաիմա, Գ. էջ 241 եւ Համմեր, Թ. էջ 255-259:

ները, քաղաքին երեւելիները, <<իշխան>>-
ները եւ քահանաները, եւ կ՝առաջարկէ
սուլթանին դիմել խնդրելու համար Ս.
Սարգիս փոքր մատուռին նորոգութեան եւ
<<հրպարակական>> եկեղեցիի վերածելու
մասին արտօնութիւն, 1592ին մզկիթի վե-
րածուած Ս. Լուսաւորիչ եկեղեցիին փո-
խարէն: Ժողովը համամիտ կը գտնուի դիւ
մումին, որ կը կատարուի անշուշտ պա-
րագային պարտադրած պատշաճութեամբ
եւ նուէրներու մատուցումով: Սուլթանը
կը շնորհէ խնդրուած արտօնութիւնը: Սե-
բաստիոյ պատմագիր Յովհաննէս եպիսկու
պոս Սեբաստացի կը գրէ իր անտիպ պատ-
մութեան մէջ. <<Տէր քաղցրացոյց զսիրտ
արքային ի վերայ տառապեալ ազգիս մե-
րոյ>>: Ի՜նչ դժբախտութիւն է որ ժողովին
խորհրդակցութիւնները, դիմումին պա-
տրաստութիւնները, սուլթանին ներկաւ
յութեան արտասանուած խօսքերը չեն
պահուած:

<<Կոնդակ>> մը-- տեսակ մը տեղեկագիր -
զոր տեսած է Յովհաննէս Սեբաստացի եւ
որ մինչեւ այսօր երեւան չէ ելած, ան-
շուշտ մանրամասնօրէն պահած էր անուն_

ները ամէն անոնց որ մատուռին նորոգու=
թեան եւ ընդարձակման նպաստած են,
ինչպէս նաեւ վերաշինութեան մասին տե-
ղեկութիւններ: Ի չգոյէ այս վաւերագրին,
Յովհաննէս Սեբաստացիի քանի մը տողեւ
րը, ինչպէս նաեւ ժամանակակիցներու
կողմէ գրուած երկու ձեռագրական յիշա-
տակարան միայն կը կազմեն այս չինու-

թեան պատմութեան աղբիւրները:
Ըստ Յովհաննէս Սեբաստացիի, Ներսէս

վարդապետ, անշուշտ քանդելով հինը,
տաճարին ներքին մասը կը չինէ քարաշէն
եւ ամրակառոյց կամարներով, իսկ ար-
տաքին մասը փայտակերտ, մեծ աշխա-
տանքով՝ եւ նեղութիւն կրելով: Շէնքին
աւարտումէն ետք (1636), խոյերու եւ զը-
ւարակներու զենումով մեծահանդէս նա-
ւակատիք կը կատարուի ի մեծ ուրախու-

թիւն տարեցներուն եւ փոքրերուն:
Սեբաստիոյ Ս. Սարգիս եկեղեցին պահ-

ուած եւ 1646ին գրուած Յայսմաւուրքի մը

յիշատակարանին համաձայն4, << հրաման
եղեւ նորոզման սուրբ Նշանի վանացն եւ
սուրբ Սարդիս եկեղեցւոյս: Զոր բազում
աշխատութեամբ եւ մեծաւ ջանիւ Սեբաս-
տացի Ներսէս վարդապետն վերստին
կանգնեաց եւ նորոգեաց եւ պայծառ չին-
ուածովք, զսուրբ Սարգսի կաթողիկ եկեւ

ղեցին Սեբաստիո, եւ, ղժամամուտն եւ
զայլ խցերն կրկին նորոգեաց եւ հիւրաւ
նոցս եւ սեղանատունս սահմանելով: Քան-
զի սա եղեւ քաղաքիս կրկին Զօրաբաբէլ,
որ բազում վիշտ եւ զնեղութիւնս կրելով
յանաւրինացն, չինեաց եւ հաստատեաց
զսուրբ. Սարգիս եկեղեցիս
- Գրիչը կաւելցնէ թէ մանաւանդ Ս.
Սարգիս եկեղեցիին քահանաները եւ ժու
ղովուրդը աշխատած են <<ընչիւք եւ ստա-
ցուածովք>>:: (1640 Օգոստոս 29)
- Երկրորդ յիշատակարանը, որ շատ
հաւանականաբար գրուած է նոյն ինքն
Ներսէս վարդապետին թելադրութեամբ իւ
րեն համար ընդօրինակուած Աստուածա-
շունչի մը մէջ, քանի մը բառով միայն կը
յիշատակէ Ս. Սարգիս եկեղեցիին վերա-
շինութիւնը, բայց կաւելցնէ քանի մը
տեղեկութիւններ, որ կը պակսին առաջին
երկու աղբիւրներուն մէջ: Ներսէս վար-
դապետ կը ձեռնարկէ <<ի չինումն սուրբ

եկեղեցեաց>>, եւ ոչ միայն հիմնովին կը
նորոգէ Ս. Սարգիսը, այլ եւ Ս. Աստուա_
ծածին եկեղեցին (Ս. Նշանի վանքին հաւ
մանուն աղօթատեղին), ինչպէս նաեւ
Յոյներուն Այ Եորկի (Ս. Գէորգ) եկեղեւ
ցին, որ շատոնց ի վեր խախուտ վիճակ
մը ունէր, բայց Յոյները չունէին մարդիկ
որ իրենց եկեղեցիով եւ գործերով զբա-
զէին:

Երեք աղբիւրներն ալ կը յիշեն Ներսէս

4. Թ. Գուշակեան, Ցուցակ հայերէն ձեռագրաց
Նշանի վանուց ի Սեբաստիա, (Հանդ. Ամս.

1928, էջ 491-492, թ. 145):
Նոյն, անդ, 1922, էջ 470, թ. 1:6 Գրիգոր Դարանաղցի, Ժամանակագրութիւն, էջ
252-254:

7. Խալիլ փաշայի, մասին տես Հայկ Պէրպէրեան,
<<ԶԶյթունցիներուն անկախութեան ֆերմանը >

վարդապետին կրած նեղութիւնները այս
վերաշինութեանց ատեն, եւ երկու յիշաւ
տակարաններուն գրիչները, Յովհաննէս
Սեբաստացիէն աւելի բացայայտօրէն, զա-
նոնք կը վերագրեն <<անօրէններուն>>:

Շատ հաւանական է որ Մուրատ Դ. նը-
պաստաւոր տրամադրութիւններ ունէր
Հայոց նկատմամբ, եւ ամէն պարագայի
մէջ անբարեացակամ չէր, ինչպէս կը տես-
նուի արդէն եկեղեցիներուն վերաշինու-
թեան համար իր շնորհած արտօնութենէն:
Իր բարեացակամութիւնը անբացատրելի

Կեն,չէ:
1632ին, երբ սպարապետ Խուսրեւ փա-

չային սպանութիւնը Մուրատի դէմ ըմ-
բոստացուցած էր բանակը եւ Պոլսոյ ենի-

չերիները կը սպառնային սուլթանը գահ-
ընկէց ընել եւ գուցէ նոյնիսկ սպաննել,
իր երիտասարդ քարտուղարը՝ Մուսա, որ
տիվրիկցի հայումը զաւակն էր, ինքզինքը
զոհած էր սուլթանին կեանքը փրկելու
համար6:

Զէյթունցի Խալիլ փաշա, երկու անգամ
մեծ-վեզիր եւ երեք անգամ մեծ ծովակալ
որ Մուրատին եւ անոր եղբայրներուն

կեանքը փրկած էր խելագար սուլթան
Մուսթաֆայի «երկրորդ գահակալութեան
շրջանին (1622-1623), Հայ էր ծագումով,
եւ այս պարագան չէր կրնար անծանօթ
ըլլալ սուլթանին, որուն կ ընկերանար
նաեւ, մեծ-վեզիրի փոխանորդի հանգա-
մանքով, սուլթանին հաւատարիմ հայա-
սէր Մուրթազա փաշան Ըստ Գրիգոր Դա-
րանաղցիի, Ապազա փաշան ալ Հայոց մա-
սին գովեստով խօսած էր ամէնուն, եւ
հետեւաբար սուլթանին ալ, որուն մտեր-

մութիւնը կը վայելէր այդ ատեն7: <<Անօ-
ըէնները>> պէտք չէ ուրեմն փնտռել սուլ

(Կոչնակ, 6, 20 եւ 27 Յունուար 1951)) - Մուր-
թազա փաշայի հայասիրութեան մասին տես Գ.
Դարանաղցի, անդ, էջ 619, 529 եւ 549, Յա-
կոր Կարնեցի, Տեղագիր Վերին Հայոց, հր. Կ.
Կոստանեանց, էջ 56 եւ շարու Գ. Սրուանձ-

- տեանց, Թորոս Աղբար, Բ. էջ 397: - Ապազայ
փաշայի հայասիրութեան մասին տես Գ. Դաւ
րանաղցի, անդ, բազմաթիւ տեղեր:

թանին աւագանիին մէջ, որոնք արդէն
Սեբաստիայէն մեկնած էին երբ վերաշիւ
նութեանց ձեռնարկեց Ներսէս վարդա-
պետ: Պէտք է, հետեւաբար, ենթադրել թէ
սուլթանին մեկնումէն ետք, Սեբաստիոյ
մահմետական իշխանաւորներէն ոմանք են
որ դժուարութիւններ յարուցած են: Թեր-
եւս այսպէս բացատրուին Մուրատի հրա-
մանով, 3 Յուլիսին, Էրզրումի մէջ Սե-
բաստիոյ պէյլերպէյի պոսնալը Օսման
(կամ Ալի) փաշային, ինչպէս նաեւ Սե-
բաստիոյ .հարստահարիչներէն սիփահի
Ըշըգ Եահեայի եւ ենիչէրի Չավուշզատէ
Սագապաշըի սպանութիւնները ժողովուր-
դին բողոքին վրայց:

Սուլթան Մուրատ Երեւանը եւ Թաւրիզը
գրաւելէ ետք, Վան - Պիթլիս - Տ,արպէ-
քիր - Մալաթիա - Գանղալ - Սեբաստիա
ուղիով Պոլիս վերադարձաւ 25 Դեկտեմ-
բեր 1635ին : Վերադարձին մէկ օր միայն
մնաց Սեբաստիա:

Սեբաստիայէն առաջ բանակին հանգըր-
ուանները եղած են Ալաճա-Հիսար, Գան-

8. Նաիմա, Գ. էջ 250:9. Ա. Սիւհեյլ Իւնվերի վերոյիշեալէջ 256: յօդուածը,

ղալ, Տէյիրմէն Քէօյիւ եւ Ճիսր-ի Հի-
սար9:
Գ. Սրուանձտեանց հետեւեալ աւանդու=

թիւնը լսած է Սեբաստիոյ մէջ Ս. Սարգիս
եկեղեցիին վերաշինութեան մասին. <<Ներ-
սէս կաթողիկոս Սսոյ... Սեւաստ կը գըտ-
նուի, Օսմ. արքայն Սուլթան Մուրատ
Դ.ին կը դիմաւորէ՜, անոր Բաղդատէ վեւ
րադարձին, եկեղեցական հանդիսիւ: Օրհ-
նութեամբ եւ ընծաներով, հաճութեան եւ
մեծարանաց կ՝արժանանայ մեր Հոգեւոր
Տէրն, եւ կը պատմէ Ս. Լուսաւորչի դէպ-
քը, ու կը խնդրէ որ իրեն շնորհուի:
Փոխանակ այս մէկին, եօթն եկեղեցի շի-
նելու շնորհը կ ընեմ քեզ, կ ըսէ Սուլ_
թանն. եւ ահա այն օրն կը չինուի անոր
մօտ արդի Ս. Սարգիս եկեղեցին. այս առ=
թիւ թաղուած էր սոյն եկեղեցւոյ մէջ մեր
Հոգեւոր Տէր Ներսէսն, իսկ վեց եկեղեցիքն
գեղերու մէջ շինուած են, ամենքն ալ Ս.
Սարգիս անունով10:

Գեղեցիկ օրինակ մը թէ ի՛նչ կարժեն
աւանդութիւնները:

ՀԱՅԿ ՊԷՐՊԷՐԵԱՆ

10. Թորոս Աղբար, Ա. էջ 156:

Գ Ի S Ա Կ Ա Ն

ԲԺՇԿԱՊԵՏ

ՅԱՅՏԱՐԱՐՈՒԹԻՒՆՆԵՐԸ

ԱՍՏԵՂԱԳՆԱՑ

Յունուարի մէջ, Տոքթ. Սանտրոյ Սանտրելլի տեսակցութիւն մը

ունեցած է Բժշկապետ Միքայէլ Արսլանի հետ, որ ներկայիս Իտալիոյ

մէջ մեծագոյն ուսումնասիրողներէն մէկն է անջրպետային ճամբորդու-

թիւններու՝ բնախօսական տեսակէտներով: Իր այս տեսակցուիւնը հրա-

տարակած է Վենետկոյ Gazzettino լրագրին մէջ, որմէ կը թարգմանենք

ներկայ գրութիւնը (26. Ա. 1960. էջ 3):

Բ ոլոր բարդ գործիքներու մէջ, որոնք
այս տարիներուս, այս ամիսներուս ուղ-
ղուած են տիեղերական անջրպետը գրա
ւելու, մարդը, ո՛չ մետաղէ, այլ ոսկրէ եւ
միսէ կազմուած, եւ մանաւանդ ուղեղով,
ջիղերով եւ զգայարանքներով օժտուած,
ամէնէն կատարեալն է, բայց միեւնոյն

ամանակ ամէնէն զգայունն ու դիւրա-
բեկը: Վարժեցնել մարդը գրաւելու այդ
միջոցը, որ զինքը այնքան կաաինքնէ,
դիւրին գործ մը չէ. յետ մեծամեծ ար-
բանեակներու, յետ բարձրագոյն կարգի
անասուններու, ամէնէն վերջ՝ միջոցի աս-
պարէզին վրայ պիտի երեւի նաեւ մարդը:

Արդեօք ասիկա իրական գրաւո՞ւմ մը
պիտի ըլլայ, թէ համառօտ թռիչք մը,
որքան ալ հերոսական, քանի մը յանդուգն
եւ խիզախ հերոսներու կողմէ, խմբակի
մը՝ որ կը սկսի աւանդավէպերու ժամա-
նակէն Պրոմիթեւսով եւ Իկարով: Ուզե-
ցինք այցելել այն սակաւաթիւ անձերէն
մէկուն՝ որ այսօր Իտալիոյ մէջ ամէնէն
նշանաւոր հեղինակութիւններէն մէկն է՝
միջոցային բժշկութեան, Ուսցչպ. Միքա-
յէլ Արսլանի, որ Փատովայի Համալսարա-
նի Ականջևո ունգ=կոկորդաբուժական մաս-

ՄԻՔԱՅԷԼ ԱՐՍԼԱՆԻ

ՈՒՂԵՒՈՐՈՒԹԵԱՆ ՄԱՍԻՆ

նաճիւղի վարիչն է: Ուացչպ. Արսլան
երեսուն տարիէ ի վեր կ՝ուսումնասիրէ
մարդկային լաբիւրինդոսը, որ հաւասա-

րակշռութիւնը պահելու պաշտօնն ունի:

ԱՆՋՐՊԵՏԱՅԻՆ ՓՈՐՁԱՌՈՒԹԻՒՆ

<< Մարդը, ինչպէս ուրիշ որեւէ մար-
մին, որ այս երկրիս վրայ կը գտնուի,
ինչպէս քար մը, ինչպէս որեւէ անկենդան
մարմին մը - սկսաւ Ուսցչպ. Արսլան

բնական գիտութեան աչքով դիտուած՝
ծանրութիւն մըն է, այսինքն՝ ձգողու=

թեան օրէնքներուն ենթարկուած մարմին
մը: Ան կը ծնի եւ իր ամբողջ կեանքը
կանցընէ միջավայրի մը մէջ՝ որ ամբող-
ջովին ենթարկուած է այս օրէնքներուն, և
աւելի ալ, որովհետեւ ան բոլոր կենդանի
էակներու մէջ՝ ամէնէն շատ կը զգայ այս
ոյժը, ըլլա՛յ նիւթապէս, ըլլայ նաեւ որոշ
կերպով մը՝ հոգեբանապէս: Դարերէ ի
վեր, հազարաւոր տարիներէ ի վեր, մարդ--

կութիւնը ապրած է միշտ այս միջավայ-
րին մէջ, ուր կայ վեր եւ վար, աջ ու ձախ
կողմ մը: Երկրէս դուրս անջըպետը, աս-
տեղանաւերու կամ արուեստական արբա--
նեակներու սենեակը, ուր ծանրութեան

